
I. DISPOSICIONS XERAIS

XEFATURA DO ESTADO

14635 Real decreto lei 13/2019, do 11 de outubro, polo que se regula a actualizacion
extraordinaria das entregas a conta para o ano 2019 das comunidades
auténomas de réxime comun e das entidades locais, en situacién de prérroga
orzamentaria, e se establecen determinadas regras relativas a liquidacion
definitiva da participaciéon das entidades locais nos tributos do Estado,
correspondente ao ano 2017.

EXPOSICION DE MOTIVOS

O Goberno aprobou, na sta reunién de Consello de Ministros do dia 11 de xaneiro de
2019, o proxecto de Lei de orzamentos xerais do Estado para o ano 2019, que foi remitido
as Cortes Xerais para proceder & sta tramitacién parlamentaria e que foi rexeitado no
debate de totalidade no Pleno do Congreso dos Deputados do 13 de febreiro de 2019.

O proxecto de lei constituia o vehiculo ordinario para instrumentar, entre outras
multiples medidas, a actualizacién do financiamento das administracions territoriais, que
corresponde as comunidades autébnomas e as entidades locais en aplicaciéon dos seus
respectivos sistemas de financiamento, para o exercicio 2019.

De acordo co previsto no artigo 134.4 da Constitucion espafola «Se a Lei de
orzamentos non se aproba antes do primeiro dia do exercicio econémico correspondente,
consideraranse automaticamente prorrogados os orzamentos do exercicio anterior ata a
aprobacion dos novos». Esta situacién de prérroga activouse a partir do 1 de xaneiro de
2019 e continua actualmente, transcorrido xa gran parte do exercicio corrente 2019.

Ben que o pasado 24 de setembro expirou o prazo maximo previsto no artigo 99.5 da
Constitucion para a investidura dun presidente de Goberno, ata ese momento existia unha
expectativa de formacion de Goberno e, polo tanto, co fin de non condicionar de ningun
xeito a actuacion de ningun Goberno recentemente formado, en cumprimento do marco
xuridico aplicable a un Goberno en funciéns, ningunha decisidon sobre a actualizacion do
financiamento das administraciéns territoriais resultaba pertinente.

Actualmente, a situacion resulta diferente, pois tras constatarse a imposibilidade de
formacion dun Goberno xurdido das eleccidns xerais do pasado mes de abril, 0 24 de
setembro convocaronse eleccions xerais para o dia 10 de novembro. Esta convocatoria
prolonga a situacion de Goberno en funciéns e limita a capacidade do Executivo en materia
orzamentaria, pero xa non condiciona a actuacién de ningin Goberno que poida chegar a
formarse, posto que se aprecia que, para 0 momento en que poida quedar constituido
formalmente, xa non lle resultaria temporalmente posible evitar o prexuizo ao interese
xeral que se produciria de non proceder a actualizaciéon do financiamento das
administracions territoriais.

Ademais, constatase neste momento a inviabilidade material e institucional de aprobar
uns orzamentos xerais do Estado para o ano 2019 e, en consecuencia, que non é posible
actualizar as entregas a conta para o ano 2019 das comunidades auténomas de réxime
comun e das entidades locais a través dos mecanismos ordinarios. Polo tanto, tan s6 cabe
adoptar un axuste técnico de caracter extraordinario para a defensa do interese xeral e
evitar os graves prexuizos que provocaria a ausencia de medidas.

De non se producir a actualizacion do financiamento das administracions territoriais
contida neste real decreto lei, 0 despregamento directo dos elementos dos sistemas de

financiamento territorial, concibidos nos seus termos orixinais para unha situacién de ciclo
orzamentario ordinario, derivaria nuns resultados financeiros indesexados, contrarios ao
propio sentido e a léxica financeira das ditas normas e ao interese xeral. Isto é asi porque
se impediria trasladar as comunidades autdnomas e as entidades locais o incremento dos
recursos derivados da diferenza de previsions, entre a elaborada para o ano 2018 e a
elaborada para o ano 2019, en relacion co incremento de recadacion previa a cesion das
figuras tributarias que son obxecto de cesion en tales sistemas de financiamento.

Neste sentido, produciriase unha importante fenda entre os resultados de aplicacion
dos sistemas de financiamento territorial e a evolucion das magnitudes financeiras e
tributarias subxacentes que constitlen a sua base estrutural, o que xeraria distorsidons
relevantes sobre as finanzas das citadas administracions territoriais e do propio Estado
que, en ausencia de medidas de axuste como as recollidas neste real decreto lei, devirian
en graves e irreversibles. Nétese que os impactos en termos de caixa e contabilidade
nacional en distintos anos tefien relevancia fundamental para as decisions de ingresos e
gastos de todas as administracions concernidas.

En efecto, no suposto de que se completase o exercicio orzamentario 2019 sen a
aprobacion duns novos orzamentos dentro do propio ano, o importe das entregas &
conta quedaria limitado ao resultante de calcular estas sobre a base das previsions de
ingresos tributarios correspondentes ao orzamento en vigor para o dito ano, que para a
situacion de prérroga orzamentaria se identifican cos contidos nos propios orzamentos
xerais do Estado para o ano 2018 e non cos ingresos tributarios pre-cesion propios do
exercicio 2019.

Considerando que a posicion ciclica actual da economia espafola reflicte un
crecemento solido das bases tributarias dos impostos cedidos, esta circunstancia supén
que, de se manter a prorroga orzamentaria, as entregas a conta que percibirian as
comunidades autdbnomas resultarian inferiores as resultantes de considerar a evolucion da
recadacion previa a cesion as administracions territoriais prevista para o ano 2019 respecto
a prevista para o ano 2018, o que daria lugar a que esa diferenza se deba transferir en
todo caso as comunidades auténomas dous anos mais tarde, no ano 2021, ao ter que
efectuarse a obrigada liquidacion definitiva, de acordo coa regra n+2. E dicir, as
comunidades auténomas, no ano 2019, recibirian menores recursos, que recuperarian no
ano 2021 no momento de efectuarse a liquidacion definitiva do sistema de financiamento
autondmico (en diante, SFA).

O Estado, pola sua parte, percibiria maiores ingresos no ano 2019, dado que obteria
nese ano de maneira efectiva a recadacion derivada dos tributos cedidos minorada na
cesioén desta realizada a favor das comunidades autdénomas; ao ser esta menor que a
propia do escenario subxacente, os recursos poscesion con que contaria o Estado serian
superiores no ano 2019. O efecto contrario produciriase no ano 2021. Neste caso, o
Estado recibiria a recadacion previa a cesion corrente dese exercicio, pero veriase
minorado nunha contia extraordinariamente superior de recadacion cedida debido ao
maior importe da liquidacion definitiva do ano 2019. Polo tanto, reducirianse de maneira
notable os recursos poscesion do Estado para o ano 2021 e quedaria fortemente
condicionada e comprometida a capacidade orzamentaria do Goberno nese exercicio
futuro.

Polo tanto, a adopcién de medidas de actualizacion das entregas a conta para adecuar
as previsions de ingresos previas a cesion as administracions territoriais implica posibilitar
un mellor axuste dos recursos financeiros dos distintos subsectores das administracions
publicas a posicion ciclica da economia espafiola. Isto forma parte, en consecuencia, da
marxe de decision do Estado no marco das suas funciéns de coordinacion xeral da
actividade financeira do Estado e das suas propias competencias en materia de facenda
publica (artigo 149.1.14 da Constitucion espafiola).

Por outra parte, a extensién da situacion de prérroga orzamentaria a todo o exercicio
2019 teria efectos relevantes e irreversibles sobre as finanzas publicas dos distintos niveis
da Administraciéon, atendendo aos criterios temporais de imputacion dos dous tramos do
SFA en termos de caixa e contabilidade nacional. Esta circunstancia afectaria

negativamente o risco de incumprimento dos obxectivos de estabilidade orzamentaria e de
débeda publica das administracions territoriais e a eficacia das estratexias de consolidacion
fiscal e tesoureiras das distintas administracidons publicas e as suas ferramentas de
coordinacion polas cales debe velar o Estado. Eses efectos negativos poderianse
estender, ademais, aos provedores do sector privado que mantefien relacions comerciais
coas administracions publicas e que se verian afectados polo impagamento de
administracidns que non puideron contar cos recursos a que a lei lles da dereito nunha
situacion de ciclo orzamentario normal.

Precisamente neste sentido, a urxencia do real decreto lei vén determinada polo forte
e negativo impacto que se produciria sobre as finanzas do ano 2019 das comunidades
autébnomas, das entidades locais e do propio Estado, e que resultarian irreversibles para o
dito exercicio no caso de non se actualizaren as entregas a conta. Este impacto afecta de
maneira progresiva e crecente, desde o punto de vista tesoureiro, ao longo do exercicio
orzamentario. Tendo en conta o importe desta actualizacion en relacién co total de recursos
que estan recibindo as administracions territoriais mensualmente, as tensions de tesouraria
poderianse materializar nalgunhas comunidades auténomas cara ao final do ano,
arriscando a sua capacidade para facer fronte ao pagamento de gastos relacionados con
servizos publicos fundamentais, como os referidos a farmacia ou dependencia.

Dado que a dispoiibilidade de tesouraria non € homoxénea entre administracions e
algunhas comunidades autobnomas terian dificultades para cubriren o importe pendente
das entregas a conta cos seus instrumentos de liquidez, verianse obrigadas a endebedarse,
arriscando o cumprimento do obxectivo de débeda publica.

Outra consecuencia perversa desta situacion consistiria en que as insuficiencias
tesoureiras xeradas polos menores recursos recibidos producirian un incremento dos
prazos do pagamento a provedores. En efecto, a prérroga dos orzamentos xerais do
Estado sen actualizacién das entregas a conta afectaria o sector privado, os provedores
que contratan coas administracions territoriais, dado que se poderian ver obrigados a
asumir un alongamento nos prazos de cobramento polos seus servizos. Neste sentido,
cémpre ter en conta que Espafia continla realizando esforzos para reducir a morosidade
das administracions publicas. O respecto aos prazos establecidos na Directiva 2011/7/UE
do Parlamento Europeo e do Consello, do 16 de febreiro de 2011, pola que se establecen
medidas de loita contra a morosidade nas operacions comerciais, fai necesario reverter
calquera efecto prexudicial que a prérroga dos orzamentos xerais do Estado poida ter na
tesouraria das administracions territoriais e, en segunda instancia, nos prazos medios de
pagamento a provedores das administracions que afrontan problemas de liquidez.

De maneira adicional, o alongamento do pagamento a provedores poderia ter
consecuencias orzamentarias prexudiciais nalgunhas administracions, que se poderian
ver obrigadas a adoptar medidas que, como consecuencia dun periodo medio de
pagamento excesivo, establece a Lei organica 2/2012, do 27 de abril, de estabilidade
orzamentaria e sustentabilidade financeira. Estas medidas serian mais graves no caso
daquelas comunidades auténomas que xa tefien un periodo medio de pagamento a
provedores por riba dos trinta dias.

Por udltimo, débense ter en conta os prazos necesarios para a execucion da
actualizacion das entregas a conta, tanto no ambito do Estado coma das administracions
territoriais, especialmente naquelas administracions que non incorporaron nos seus
respectivos orzamentos o incremento dos recursos adicionais que derivan da actualizacion.
Existen cinco comunidades auténomas de réxime comun que tefien os seus orzamentos
prorrogados e que, tras a actualizacion das entregas a conta, necesitaran tempo suficiente
para realizaren as respectivas modificacidns orzamentarias necesarias para que a
actualizacion produza efectos no exercicio 2019.

Coa finalidade de evitar estes prexuizos ao interese xeral, este real decreto lei adopta
as medidas de axuste técnico, minimas e imprescindibles, para actualizar as entregas a
conta das administracions territoriais, aclarando e precisando que o punto de partida para
0 seu célculo, en situacion definitiva de prérroga orzamentaria sobrevida, debe ser a
recadacion dos ingresos tributarios do Estado previa a cesion das administraciéons
territoriais que se contifian no proxecto de Lei de orzamentos xerais do Estado para o ano
2019, en congruencia co disposto no artigo 11.2 da Lei 22/2009, do 18 de decembro, pola
que se regula o sistema de financiamento das comunidades auténomas de réxime comun
e cidades con estatuto de autonomia e se modifican determinadas normas tributarias, e
non as cifras das magnitudes equivalentes prorrogadas do exercicio inmediato anterior
2018. Asi mesmo, precisase que a referencia as cifras do proxecto de Lei de orzamentos
xerais do Estado para o ano 2019 se debe realizar eliminando necesariamente o efecto
das medidas tributarias que se recollian naquel, respectando con isto plenamente as
atribuciéns do poder lexislativo sobre a institucién orzamentaria.

Desta maneira, efectiase unha actualizacién da cifra de ingresos tributarios previos a
cesion as administraciéns territoriais con referencia ao momento de elevar o proxecto de
orzamentos xerais do Estado, en ausencia de medidas tributarias ou financeiras novas;
constriese asi un escenario ou proxeccion inercial de ingresos equivalente ao propio da
evolucion natural do ciclo econdmico, con exclusion de calquera decision adicional que, de
ser o caso, se tivese incorporado ao dito proxecto de Lei de orzamentos xerais do Estado
e que, obviamente, debe ser descartada ao ter sido rexeitado polas Cortes Xerais.

Vv

Débese insistir neste momento en que a medida que se pretende articular co presente
real decreto lei preserva na sua integridade o réxime financeiro actual das comunidades
auténomas sen que se poida considerar unha modificacion ou alteracion del; de feito,
podese afirmar que o real decreto lei permite precisamente que este se mantefia nos seus
termos estruturais evitando que unha situacién de feito derive, a través da aplicacién dos
elementos regrados da Lei 22/2009, do 18 de decembro, nunha especie de mutacion
factica dos seus efectos financeiros con respecto ao seu propio desefio, considerando que
a sua regulacion material contida na Lei 22/2009, do 18 de decembro, esta concibida para
unha situacion de normalidade de ciclo orzamentario ordinario e non para situaciéns
extraordinarias de prérroga orzamentaria sobrevida como situacion prolongada no tempo.

O anterior pédese manter non s6 porque, desde o punto de vista formal, o real decreto
lei non pretende alterar a Lei 22/2009, do 18 de decembro, ou as demais normas que dan
sustento normativo ao SFA sendn, sobre todo, porque esa conclusion se pode deducir do
seu contido material no marco da debida e atenta comprensién do propio desefo e
funcionamento do SFA. Asi, para os efectos que aqui interesan neste momento, pédense
destacar tres elementos centrais que definen o actual SFA e cos cales este real decreto lei
se encontra plenamente alinado:

a) Adeterminacién das entregas & conta do SFA como elemento regrado suxeito ao
disposto na Lei 22/2009, do 18 de decembro. Entre eses elementos regrados figura a
ancoraxe da prevision de ingresos orzamentarios previos a cesion dos principais impostos
cedidos: imposto sobre a renda das persoas fisicas (IRPF), imposto sobre o valor engadido
(IVE) e impostos especiais (IIEE), a un procedemento xeral de elaboracién de orzamentos,
co obxecto de garantirlle ao proceso a debida coordinacién financeira dos distintos niveis
das administracidons publicas e de dotar das necesarias garantias institucionais e
procedementais para a determinacion de tales entregas a conta, que son as propias do
propio proceso de elaboracion e tramitacién dos orzamentos xerais do Estado.

O real decreto lei mantén e aplica os mesmos elementos regrados de determinacion
das entregas & conta que os establecidos na regulacion vixente, ben que precisa que as
previsions de ingresos tributarios previos a cesion as administracions territoriais son os

que derivan do escenario inercial subxacente do proxecto de orzamentos xerais do Estado
para o ano 2019. Asi, os valores de ingresos previos a cesion que se deben tomar como
referencia son os do proxecto de orzamentos xerais do Estado para o ano 2019, pero
eliminando da suUa cuantificacion o impacto das medidas normativas contidas no dito
proxecto de orzamento e, de maneira singular, as medidas tributarias que afectan os
impostos parcialmente cedidos as comunidades autonomas (IRPF, IVE e IIEE). Desta
maneira, constriese un escenario de ingresos previos a cesion para 2019, que se poderia
entender como técnico ou inercial, sobre a base da normativa tributaria vixente para o ano
2019 e sen introducir medidas novas contidas no proxecto de orzamentos xerais do Estado
para 2019.

b) Aarticulacion financeira dos libramentos do SFA en dous tramos temporais. Por un
lado, un primeiro tramo no propio exercicio «n», composto —de maneira simplificada e
desde unha perspectiva exclusivamente vertical- polo 98 % das bases dos recursos IRPF,
IVE, IIEE e Fondo de Suficiencia e polo 100 % das transferencias derivadas do Fondo de
Garantia de Servizos Publicos Fundamentais, nos termos propios da sta normativa
reguladora. Por outro lado, un segundo tramo no exercicio «n+2», composto pola diferenza
entre o rendemento definitivo do conxunto de recursos suxeitos a liquidaciéon do SFA,
incluido o 100 % dos fondos de converxencia, e as entregas & conta percibidas no ano
«n».

A medida do real decreto lei non altera esta distribucion temporal dos recursos desde
a consideracion dos seus elementos estruturais, nin directa nin indirectamente. De maneira
mais concreta, débese destacar que non se ven afectadas as porcentaxes de cesion de
ningun dos impostos cedidos, nin as porcentaxes de determinacion das entregas a conta
sobre a sUa base, nin a definicién dos recursos que as compoiien, nin as férmulas do seu
célculo, nin as regras para a sua liquidacion, nin as normas contables ou de imputacién
orzamentaria dos recursos do sistema nin, en definitiva, calquera dos elementos que
configuran o propio SFA.

O SFA sera de aplicacién nos mesmos e exactos termos que os actualmente derivados
da Lei 22/2009, do 18 de decembro, para exercicios ou momentos futuros unha vez que,
superada a extraordinaria situacion de interinidade orzamentaria actual, se poida volver a
situacién de normalidade orzamentaria para a cal a Lei 22/2009, do 18 de decembro, esta
concibida e redactada nos seus concretos termos. O real decreto lei non ten efectos
diferenciais sobre o sistema mais ala da sua propia concrecién na actual e extraordinaria
situacion de prérroga orzamentaria prolongada no tempo.

c) A concreta distribucién do risco recadatorio entre os niveis das administracions. Un
dos elementos definitorios de calquera sistema de financiamento territorial baseado nunha
participacion compartida dos recursos do sistema tributario nacional é a reparticiéon de
risco recadatorio, entendido este como a delimitacién de que Administracion debe asumir,
de ser o caso, as desviaciéns que poden existir entre a prevision inicial de recadacién
tributaria e os ingresos efectivamente percibidos polo sistema tributario para cada ano e
en que momento deben ser asumidas esas desviacions por cada parte.

O actual SFA de réxime comun establece un esquema de reparticion de risco
recadatorio polo cal as entregas a conta se fixan de maneira pechada para o ano «n»
sobre a base da prevision existente para ese ano «n» no momento de elaboracion dos
orzamentos de cada ano, levando ao momento da liquidacion definitiva, no exercicio
«n+2y», o afloramento, de ser o caso, das desviacions orzamentarias de cada recurso
tributario que puideren xurdir.

Por conseguinte, este real decreto lei non altera o criterio de reparticion de risco
recadatorio entre administracions propio do SFA. Para tales efectos, é relevante sinalar
que non se aplica unha prevision de ingresos allea ao proceso orzamentario xeral do
propio exercicio, senén que se mantén a ancoraxe nun proceso orzamentario xeral que
culminou o 11 de xaneiro de 2019 co proxecto de orzamentos xerais do Estado para o ano
2019 que foi remitido as Cortes Xerais, ben que loxicamente eliminando todas as medidas
especificas contidas nese proxecto de orzamentos xerais do Estado, como se expuxo na
letra a) anterior, de tal modo que se extraen dese proxecto unicamente aqueles elementos

minimos imprescindibles e de caracter técnico e, polo tanto, non afectados polas decisions
orzamentarias que contifia o propio proxecto e que, ao ter sido rexeitado polas Cortes
Xerais, deben ser descartados en pleno respecto as atribucions que corresponde ao poder
lexislativo sobre a institucion orzamentaria.

Con isto, débese entender que a través do real decreto lei non esta aflorando, na
determinacion das entregas a conta dos recursos do SFA para o ano «n», unha desviacion
entre a prevision orzamentaria de ingresos dos orzamentos xerais do Estado e os datos de
execucion recadatoria, ou un reaxuste das previsidons orixinais de ingresos que, en
ausencia do real decreto lei, xurdiria no ano «n+2». Polo contrario, o que esta operando o
real decreto lei é a completitude da Lei 22/2009, do 18 de decembro, dado que a sua
redaccion esta concibida para momentos de ciclo orzamentario ordinario que non son os
gue nos ocupan neste caso. O real decreto lei mantén asi a neutralidade desde a
consideracion da reparticion de risco recadatorio como elemento estrutural do propio SFA.

W

Polo que respecta a participacién das entidades locais nos tributos do Estado, esta
regulase nos artigos 111 a 126, polo que se refire aos municipios, e 135 a 146, polo que se
refire as provincias e entidades analogas, do texto refundido da Lei reguladora das
facendas locais, aprobado polo Real decreto lexislativo 2/2004, do 5 de marzo. Os ditos
preceptos desenvélvense anualmente nas respectivas leis de orzamentos xerais do
Estado.

Nese marco xuridico, caberia reproducir de maneira simétrica a fundamentacion
exposta en relacién co sistema de financiamento das comunidades auténomas e débese
destacar que este real decreto lei non altera tampouco o réxime financeiro actual das
entidades locais, senén que, polo que se refire & participacion nos tributos do Estado,
simplemente actualiza os importes das entregas & conta correspondentes ao ano 2019 e
as referencias temporais e a informacién basica necesaria para o céalculo dos distintos
compofentes daquelas. Asi mesmo, recdllense regras de aplicacién xeral que se
consideran esenciais para o calculo da liquidacion definitiva correspondente ao ano 2017,
sen prexuizo de que a Lei de orzamentos xerais dese ano detallaba os calculos daquela
relativos a cada un dos comporientes dos modelos de financiamento: a cesién de impostos
estatais, o fondo complementario de financiamento e o modelo aplicable aos municipios
non perceptores daquela cesion. Esas regras esenciais refirense ao criterio de célculo do
indice de evolucién dos ingresos tributarios do Estado e a aplicacion dos reintegros que
resulten daquela liquidacion, e tefien contidos similares, coas exclusivas e necesarias
modificacions das referencias temporais, aos das regulacions das liquidacions de
exercicios anteriores. Con esta regulacion péchase a actualizacion dos modelos de
financiamento para o ano 2019, que se executan mediante as citadas entregas mensuais
a conta e aquela liquidacion, co fin de avalar a completitude con que este real decreto lei
opera no conxunto do sistema de financiamento local.

Vi

Para instrumentar o disposto no real decreto lei requirese a adaptacién dos créditos de
gasto que instrumentan as entregas a conta do Sistema de financiamento das comunidades
auténomas e da participacién das entidades locais nos tributos do Estado a través da
seccion 36 dos orzamentos xerais do Estado na medida en que os importes dos créditos
do ano 2018 en situacién de proérroga orzamentaria son inferiores as necesidades
orzamentarias derivadas da actualizacion daquelas entregas e, polo tanto, resultan
necesarios para poder atender as obrigaciéns derivadas desta norma. Non ocorre o
mesmo coa liquidacién definitiva da participacion das entidades locais nos tributos do
Estado, en canto que, na actual situacién de proérroga orzamentaria, o importe do crédito
destinado a aquel fin é suficiente para atender os saldos que resulten a favor daquelas
entidades.

Vi

Este real decreto lei consta de nove artigos, distribuidos en tres titulos, unha
disposicion adicional Unica e unha disposicién derradeira Unica.

O primeiro, con catro artigos, refirese & actualizacion das entregas & conta dos
recursos do SFA para o ano 2019.

No artigo 1 establécese o réxime xeral de aplicacién das entregas a conta do SFA en
situaciéon de prorroga orzamentaria con referencia as regras establecidas no propio real
decreto lei, que precisan os termos de aplicacion da propia Lei 22/2009, do 18 de
decembro, para a dita situacion de prérroga.

No artigo 2 establécense as regras de determinacion da prevision de ingresos
tributarios previos a cesion as administracions territoriais. Para tales efectos, partese das
cifras do Proxecto de orzamentos xerais do Estado para o ano 2019 aos cales se elimina
o efecto das medidas tributarias reguladas no propio proxecto e que, tras o seu
rexeitamento polas Cortes Xerais, quedan sen o sustento normativo necesario para seren
incluidas nas proxeccions de ingresos previos a cesion as administracions territoriais das
figuras tributarias cedidas (IRPF, IVE e IIEE) do exercicio 2019. Desta maneira, as novas
cifras de ingresos tributarios constriense nun escenario inercial, en ausencia das novas
medidas que o novo proxecto pretendia incorporar, a partir das cifras do Proxecto de
orzamentos xerais do Estado para o ano 2019, elaboradas coas garantias institucionais
propias do proceso xeral de elaboraciéon daquel.

No artigo 3 concrétanse, asi mesmo, cales son as referencias temporais que deben
ser tidas en conta para a consideracion da situacion de publicacién, dispoiibilidade ou
periodo de liquidacion que corresponda en relacion cos restantes parametros, variables ou
datos de referencia necesarios para a aplicacion do previsto nos artigos 12 a 20 da Lei
22/2009, do 18 de decembro. Neste sentido, tbmase como data de referencia o 1 de
xaneiro de 2019, preservando asi a neutralidade da actualizacion respecto do momento
concreto de aprobacién da proposta de real decreto lei ou da sua directa aplicacion
posterior.

No artigo 4 determinase o calendario de libramento e aplicacion do disposto na
proposta do real decreto lei.

Os artigos 4 e 7 inciden, asi mesmo, na realizacion material das xestiéns administrativas
e orzamentarias necesarias para poder efectuar os liboramentos dos pagamentos as
comunidades auténomas e as entidades locais dos importes actualizados, pois é
imprescindible para a inmediata execucién do seu contido no marco dos procesos de
xestiéon dos sistemas de financiamento territorial, sen que caiba considerar que contradi o
caracter perentorio da presente norma.

O titulo Il recolle os preceptos que afectan a participacion das entidades locais nos
tributos do Estado. Os dous primeiros (artigos 5 e 6) refirense a liquidacién definitiva
daquela participacién correspondente ao ano 2017, e son necesarios, como fundamento
xuridico, para o seu calculo, xa que establece a forma de determinacion do indice de
evolucién dos ingresos tributarios do Estado, cos mesmos criterios utilizados nas
liquidacions da citada participacion de exercicios anteriores, asi como para regular a forma
de reintegro dos saldos que daquela liquidacion definitiva poidan resultar para seren
reintegrados polas entidades locais con cargo as suas entregas a conta.

O artigo 7 recolle as regras de actualizaciéon das entregas a conta da participacion das
entidades locais en tributos do Estado correspondente ao ano 2019 e establece o seu
réxime xuridico, os criterios de determinacién do indice provisional de evolucion dos
ingresos tributarios do Estado e os valores de referencia para o calculo das entregas a
conta da cesion de impostos estatais e da participacion correspondente as variables
poboacién, esforzo fiscal e inverso da capacidade tributaria aplicable aos municipios non
incluidos no modelo de cesién de impostos estatais. No ambito financeiro, establécese a
forma de determinacion dos libramentos de fondos a favor das entidades locais, unha vez
que entre en vigor esta norma. E, por ultimo, fixase a data limite para a subministracién
por parte das entidades locais das certificaciéns do esforzo fiscal do ano 2017, que se

teran en conta para o calculo da liquidacién definitiva daquela participacion correspondente
ao ano 2019.

O titulo Il recolle os preceptos relativos a instrumentaciéon dos suplementos de crédito
necesarios, e que antes se mencionaron, e identifica os importes necesarios para atender
as actualizacions das entregas a conta do sistema de financiamento das comunidades
autéonomas e da participacion das entidades locais en tributos do Estado, asi como a
modalidade de financiamento daquelas modificaciéns orzamentarias.

A disposicion adicional unica establece a prérroga para o ano 2019 do disposto no
numero seis do artigo 129 da Lei 6/2018, do 3 de xullo, de orzamentos xerais do Estado
para 2018, referido aos fondos de compensacion interterritorial, para a sta aplicacion
durante o exercicio 2019.

A disposicion derradeira unica establece a data de entrada en vigor, que seria a
mesma da publicacion desta norma.

IX

O real decreto lei representa un instrumento constitucionalmente preciso, en canto que
pertinente e adecuado para a consecucién do fin que xustifica a lexislacion de urxencia,
que non é outro, tal como reiteradamente exixiu 0 noso Tribunal Constitucional, que auxiliar
nunha situacion concreta, dentro dos obxectivos gobernamentais, que por razéns dificiles
de prever require unha accién normativa inmediata nun prazo mais breve que o requirido
pola via normal ou polo procedemento de urxencia para a tramitacion parlamentaria das
leis.

Este real decreto lei adécuase, igualmente, aos principios de boa regulacion
establecidos no artigo 129 da Lei 39/2015, do 1 de outubro, do procedemento administrativo
comun das administracions publicas, xa que o principio de necesidade quedou
sobradamente xustificado anteriormente.

No que concirne aos principios de seguridade xuridica, proporcionalidade e eficacia,
débese destacar que a modificacion se limita estritamente a abordar de forma puntual,
precisa e clara este aspecto, mediante a mellor alternativa posible, a aprobacién dun real
decreto lei, dado o rango legal exixible e a urxente necesidade xa referida. De acordo co
antes exposto, esta norma esta xustificada por razéns de interese xeral, persegue uns fins
claros e determinados e € o instrumento mais adecuado para garantir a sua consecucion.
Asi mesmo, contén a regulacién imprescindible para atender a necesidade que se pretende
cubrir e é coherente co resto do ordenamento xuridico e, en particular, coa regulacién dos
sistemas de financiamento territorial.

En canto ao principio de transparencia, dado que se trata dun real decreto lei, a sta
tramitacion encéntrase exenta de consulta publica previa e dos tramites de audiencia e
informacidn publicas. Non obstante, garantese mediante a sua publicacion no Boletin
Oficial del Estado e posterior remision as Cortes Xerais para a sua validacion en debate
publico. Finalmente, respecto do principio de eficiencia, esta norma non impén cargas
administrativas.

Na sua virtude, en uso da autorizacién contida no artigo 86 da Constitucién, por
proposta da ministra de Facenda, e logo de deliberacion do Consello de Ministros na sua
reunion do dia 11 de outubro de 2019,

DISPONO:

Titulo I: Actualizacion extraordinaria de entregas a conta dos recursos do sistema
de financiamento autonémico para 2019 en situaciéon de prérroga orzamentaria.

Artigo 1. Actualizacion de entregas & conta de comunidades auténomas.

Durante o exercicio 2019, o importe das entregas a conta dos recursos suxeitos a
liquidacion do sistema de financiamento das comunidades auténomas de réxime comun
regulado na Lei 22/2009, do 18 de decembro, pola que se regula o sistema de

financiamento das comunidades auténomas de réxime comun e cidades con estatuto de
autonomia e se modifican determinadas normas tributarias, en situaciéon de prérroga
orzamentaria actualizarase conforme as regras establecidas nos artigos seguintes.

Artigo 2. Ingresos tributarios previos a cesion.

Para a determinacién da actualizacion do importe das entregas a conta, para os
efectos da aplicacion do disposto nos artigos 12 a 20 da Lei 22/2009, do 18 de decembro,
as previsions de ingresos tributarios previos a cesién as administracions territoriais, por
figuras e conceptos tributarios referidos en tales artigos, seran as contidas no Proxecto de
orzamentos xerais do Estado para o ano 2019 aprobado polo Consello de Ministros o 11
de xaneiro de 2019, unha vez eliminado o efecto financeiro das medidas tributarias
incluidas nos artigos 59, 60, 61, 62, 70, 71, 73 e 74 dese proxecto de Lei de orzamentos
xerais do Estado e que se recollen no anexo | deste real decreto lei.

Artigo 3. Outros parametros, variables ou datos de referencia.

O valor dos restantes parametros, variables ou datos de referencia necesarios para a
aplicacion do previsto nos citados artigos 12 a 20 da Lei 22/2009, do 18 de decembro, nos
termos previstos neles, efectuarase con referencia a sua situacién de publicacion,
disponibilidade ou periodo de liquidacion, segundo corresponda, existente en 1 de xaneiro
de 2019.

Artigo 4. Libramentos.

O disposto nos artigos 2 e 3 deste real decreto lei aplicarase aos libramentos que, en
aplicacién do sistema de financiamento autonémico, efectie a Administracion xeral do
Estado a favor das comunidades autbnomas nos meses posteriores ao da entrada en vigor
deste real decreto lei.

Titulo II: Participacion das entidades locais nos tributos do Estado.

Artigo 5. Liquidacién definitiva da participaciéon das entidades locais nos tributos do
Estado correspondente ao ano 2017: réxime xuridico e saldos debedores.

Un. Unha vez cofiecida a variacion dos ingresos tributarios do Estado do ano 2017
respecto do ano 2004, e os demais datos necesarios, calcularase a liquidacion definitiva
da participacion nos tributos do Estado, correspondente ao exercicio 2017, nos termos dos
artigos 111 a 124 e 135 a 146 do texto refundido da Lei reguladora das facendas locais,
aprobado polo Real decreto lexislativo 2/2004, do 5 de marzo, tendo ademais en conta as
normas recollidas nos artigos 76 a 79, 81 e 82, 84 a 87, 89 e 91 da Lei 3/2017, do 27 de
xufo, de orzamentos xerais do Estado para 2017.

Dous. Os saldos debedores que puideren derivar da liquidacion a que se refire o
punto anterior, no compofiente de financiamento que non corresponda a cesion de
rendementos recadatorios en impostos estatais, seran reembolsados polas entidades
locais afectadas mediante compensacion con cargo as entregas & conta que, en concepto
de participacion nos tributos do Estado definida no artigo 7 desta norma, se perciban con
posterioridade a mencionada liquidaciéon, nun periodo maximo de tres anos, mediante
retencions trimestrais equivalentes ao 25 por cento dunha entrega mensual, salvo que,
aplicando este criterio, se exceda o prazo sinalado, caso en que se axustaran a frecuencia
e a contia das retencions correspondentes co obxecto de que non se produza esta
situacion.

Tres. Os saldos debedores que puideren derivar da liquidacion a que se refire o
numero un anterior, no compofiente de financiamento que corresponda a cesién de
rendementos recadatorios en impostos estatais, seran reembolsados polas entidades
locais afectadas mediante compensacién con cargo aos posibles saldos acredores que
deriven da liquidacion do compofiente correspondente ao concepto de participacidon nos

tributos do Estado definida na seccién 3.2 e na subseccion 1.2 da seccién 5.2, do capitulo
I, do titulo VII, da Lei 6/2018, do 3 de xullo, de orzamentos xerais do Estado para o ano
2018. Os saldos debedores restantes despois de aplicar a compensacion anteriormente
citada seran reembolsados polas entidades locais mediante compensacion nas entregas
a conta que perciban por cada imposto estatal incluido naquela cesion, sen as limitacions
de porcentaxes e prazos establecidos no punto anterior.

Catro. Se o importe das liquidaciéns definitivas a que se refire o nimero dous deste
artigo for a favor do Estado, reflectirase como dereito no capitulo IV do orzamento de
ingresos do Estado.

Cinco. Cando as retencions citadas neste artigo concorran coas reguladas no artigo
125 da Lei 6/2018, do 3 de xullo, de orzamentos xerais do Estado para o ano 2018, teran
caracter preferente fronte a aquelas e non computaran para o calculo das porcentaxes
establecidas no punto dous do citado artigo.

Artigo 6. Liquidacién definitiva da participacion nos tributos do Estado correspondente ao
ano 2017: criterios para o calculo do indice de evolucion dos ingresos tributarios do
Estado.

Para os efectos da liquidacion definitiva da participacion das entidades locais nos
tributos do Estado correspondente ao ano 2017 e da aplicacion do artigo 121 do texto
refundido da Lei reguladora das facendas locais, aprobado polo Real decreto lexislativo
2/2004, do 5 de marzo, o indice de evolucion dos ingresos tributarios do Estado entre o
ano 2004 e o ano 2017 determinarase cos criterios establecidos no artigo 20 da Lei
22/2009, do 18 de decembro, pola que se regula o sistema de financiamento das
comunidades autdbnomas de réxime comun e cidades con estatuto de autonomia e se
modifican determinadas normas tributarias, que consisten en:

Un. Os ingresos tributarios do Estado do ano 2017 estan constituidos pola recadacion
estatal no exercicio, excluidos os recursos tributarios cedidos 4s comunidades auténomas
polo imposto sobre a renda das persoas fisicas, imposto sobre o valor engadido e polos
impostos especiais, nos termos previstos no artigo 20 da Lei 22/2009, do 18 de decembro.

Dous. Polo que se refire ao calculo dos ingresos tributarios do Estado do ano 2004
ou 2006, utilizaranse os criterios establecidos na letra e) da disposicion transitoria cuarta
da Lei 22/2009, do 18 de decembro, considerando como ano base o ano 2004 ou 2006,
segundo proceda.

Artigo 7. Actualizacién extraordinaria das entregas a conta da participacién das entidades
locais nos tributos do Estado correspondente ao ano 2019.

Para o calculo das entregas a conta da participacion nos tributos do Estado do ano
2019 aplicaranse as regras contidas nas seccions 2.2 a 6.2 do capitulo | «Entidades locais»
do titulo VIl «Dos entes territoriais» da Lei 6/2018, do 3 de xullo, de orzamentos xerais do
Estado para o ano 2018, que se actualizan nos seguintes termos:

Un. En canto &s entregas & conta da cesién de rendementos recadatorios dos
impostos estatais, regulada nas seccions 2.2 e 4.2

1. Polo que se refire ao imposto sobre a renda das persoas fisicas, utilizaranse os
datos da cota liquida estatal do correspondente ao ano 2016, ultimo do que se calculou a
liquidacién definitiva, asi como o indice de actualizacidon que resulte de dividir o importe da
prevision, para 2019, por retencions, pagamentos a conta e pagamentos fraccionados,
entre o importe dos dereitos liquidados por estes conceptos, correspondentes ao ano
2016.

2. Polo que se refire aos impostos indirectos, utilizaranse as previsions de recadacion
para o ano 2019, os indices de consumo ou de entregas ou de vendas correspondentes a
ultima liquidacion calculada, que é o ano 2016, asi como, de ser o caso, a poboacion de

dereito segundo o padréon da poboacién municipal vixente en 1 de xaneiro de 2019 e
aprobado oficialmente polo Goberno.

Dous. Para os efectos do calculo das entregas a conta dos compofientes de
financiamento regulados nas seccions 3.2 e 5.2, o indice provisional de evolucion dos
ingresos tributarios do Estado entre o ano 2004 e o ano 2019 determinarase cos criterios
establecidos no artigo 20 da Lei 22/2009, do 18 de decembro, que consisten en:

1. Os ingresos tributarios do Estado do ano 2019 estan constituidos pola recadacion
estatal no exercicio, excluidos os recursos tributarios cedidos 4s comunidades autonomas
polo imposto sobre a renda das persoas fisicas, imposto sobre o valor engadido e polos
impostos especiais, nos termos previstos no artigo 20 da Lei 22/2009, do 18 de decembro.
Para estes efectos, terase en conta o disposto no artigo 2 deste real decreto lei.

2. Polo que se refire ao calculo dos ingresos tributarios do Estado do ano 2004,
utilizaranse os criterios de homoxeneizacion establecidos no artigo 20 da Lei 22/2009, do
18 de decembro, isto €, simularase a entrega a conta do ano 2004 das comunidades
autdonomas nos termos de cesidn correspondentes ao ano 2019. Polo que respecta a
liquidacion do ano 2002, calcularase por diferenza entre o rendemento definitivo das
comunidades autbnomas nos termos de cesion do ano 2019 e as entregas que se
efectuasen de acordo cos ditos termos de cesion.

Igualmente, para a determinacion do resto dos indices de evolucion regulados no
capitulo | do titulo VII da Lei 6/2018, do 3 de xullo, distintos do anterior, aplicarase o
disposto no artigo 20 da Lei 22/2009, do 18 de decembro, substituindo, se procede, o ano
base 2007 polo que corresponda.

Tres. A participacion individual de cada un dos municipios incluidos no ambito
subxectivo do artigo 106 da Lei 6/2018, do 3 de xullo, de orzamentos xerais do Estado
para o ano 2018, determinarase de acordo cos criterios establecidos no artigo 107 da
mesma norma, considerando a poboacién do padron municipal vixente e oficialmente
aprobado polo Goberno en 1 de xaneiro do ano 2019 e os datos do esforzo fiscal e do
inverso da capacidade tributaria da ultima liquidaciéon definitiva efectuada, que é a
correspondente ao ano 2016.

Catro. A participacion individual de cada municipio turistico determinarase de acordo
co punto anterior. O importe resultante reducirase na contia da cesion da recadacion dos
impostos sobre hidrocarburos e sobre os elaborados do tabaco calculada no ano base
2004, incrementada nos mesmos termos que a previsién de crecemento dos ingresos
tributarios do Estado en 2019 respecto de 2004; ao resultado anterior sumarase a cesion
que, por aqueles impostos, lles correspondese, en concepto de entregas a conta en 2019,
aplicando as normas do numero un.2 anterior, sen que, en ningun caso, a contia que se
vaia transferir sexa inferior & calculada conforme o disposto no punto anterior.

Cinco. O disposto nos puntos anteriores aplicarase aos libramentos que efectie a
Administracion xeral do Estado a favor das entidades locais correspondentes as entregas
a conta de 2019 dos meses posteriores ao da entrada en vigor deste real decreto lei.

Seis. Para efectos da informacién que deberan subministrar as corporacions locais
relativa ao esforzo fiscal, establecida no artigo 124 da Lei 6/2018, do 3 de xullo, de
orzamentos xerais do Estado para o ano 2018, as certificacions correspondentes
deberanse referir ao ano 2017 e deberanse subministrar aos érganos competentes antes
do 31 de xaneiro do ano 2020 na forma en que estes determinen.

Titulo lll: Suplementos de créditos.

Artigo 8. Suplementos de crédito para a actualizacién extraordinaria das entregas a
conta das comunidades auténomas.

Para financiar a actualizacion do importe das entregas a conta dos recursos suxeitos
a liquidacion do sistema de financiamento das comunidades auténomas, concédense
suplementos de crédito no concepto 451 «Fondo de suficiencia global» do Programa 941M

«Transferencias a comunidades auténomas por participacion nos ingresos do Estado» nos
seguintes servizos da seccion 36 «Sistemas de financiamento de entes territoriais» polos
importes que se indican:

(miles de
euros)
02 |SECRETARIA XERAL DE FINANCIAMENTO AUTONOMICO E LOCAL. |CATALUNA. 31.684,42
03 | SECRETARIA XERAL DE FINANCIAMENTO AUTONOMICO E LOCAL. |GALICIA. 24.307,85
04 |SECRETARIA XERAL DE FINANCIAMENTO AUTONOMICO E LOCAL. |ANDALUCIA. 20.591,17
05 |SECRETARIA XERAL DE FINANCIAMENTO AUTONOMICO E LOCAL. |PRINCIPADO DE ASTURIAS. 7.594,19
06 |SECRETARIA XERAL DE FINANCIAMENTO AUTONOMICO E LOCAL. |CANTABRIA. 19.934,60
07 |SECRETARIA XERAL DE FINANCIAMENTO AUTONOMICO E LOCAL. |LARIOJA. 8.634,86
10 |SECRETARIA XERAL DE FINANCIAMENTO AUTONOMICO E LOCAL. |ARAGON. 11.282,62
11 |SECRETARIA XERAL DE FINANCIAMENTO AUTONOMICO E LOCAL. |CASTILLA-LA MANCHA. 3.270,10
12 | SECRETARIA XERAL DE FINANCIAMENTO AUTONOMICO E LOCAL. |CANARIAS. 3.074,29
14 | SECRETARIA XERAL DE FINANCIAMENTO AUTONOMICO E LOCAL. |EXTREMADURA. 18.118,04
17 | SECRETARIA XERAL DE FINANCIAMENTO AUTONOMICO E LOCAL. |CASTILLAY LEON. 17.665,97
18 | SECRETARIA XERAL DE FINANCIAMENTO AUTONOMICO E LOCAL. |MELILLA. 1.150,56
19 | SECRETARIA XERAL DE FINANCIAMENTO AUTONOMICO E LOCAL. |CEUTA. 1.436,90

Asi mesmo, para financiar a actualizaciéon das entregas a conta da achega do Estado
ao Fondo de Garantia, concédese un suplemento de crédito por importe de 372.946,50
miles de euros no concepto 453 «Achega do Estado ao Fondo de Garantia», do programa
941M «Transferencias a comunidades auténomas por participacién nos ingresos do
Estado», do servizo 20 «Secretaria Xeral de Financiamento Autonémico e Local. Varias
CC. AA.», da seccion 36 «Sistemas de financiamento de entes territoriais».

Artigo 9. Suplementos de crédito para a actualizacién extraordinaria das entregas a
conta da patrticipacién das entidades locais nos tributos do Estado correspondente ao
ano 2019.

Para financiar a actualizacion do importe das entregas a conta da participacion das
entidades locais nos tributos do Estado, concédense suplementos de crédito nos seguintes
conceptos do programa 942M «Transferencias a entidades locais por participacion nos
ingresos do Estado» do servizo 21 «Secretaria Xeral de Financiamento Autonémico e
Local. Entidades locais» da seccién 36 «Sistemas de financiamento de entes territoriais»
polos importes que se indican:

(miles de euros)

46001 Entregas a conta a favor dos municipios non incluidos no modelo de cesion pola sua 187.833,61
participacion nos conceptos tributarios dos capitulos | e Il do orzamento de ingresos do
Estado non susceptibles de cesidén as comunidades auténomas.

46002 Entregas & conta a favor dos municipios pola sua participacién nos conceptos tributarios dos 260.495,76
capitulos | e Il do orzamento de ingresos do Estado non susceptibles de cesién as
comunidades autonomas. Fondo Complementario de Financiamento.

46101 Entregas a conta as deputacions e cabidos insulares pola sua participacion nos ingresos dos 219.857,32
capitulos | e Il do orzamento do Estado por recursos non susceptibles de cesiéon as
comunidades auténomas.

Disposicién adicional unica. Fondos de compensacion interterritorial.

Prorrégase para o exercicio 2019 o disposto no niumero 6 do artigo 129 da Lei 6/2018,
do 3 de xullo, de orzamentos xerais do Estado para o ano 2018.

Disposicién derradeira Unica. Entrada en vigor.

Este real decreto lei entrara en vigor o dia da sua publicacién no «Boletin Oficial del
Estado».

Dado en Madrid o 11 de outubro de 2019.
FELIPE R.

O presidente do Goberno,
PEDRO SANCHEZ PEREZ-CASTEJON

ANEXO |

Ingresos tributarios previos a cesion as AATT. Artigo 2-ano 2019

Importe
Conceptos -
Milléns de euros
Imposto sobre a renda das persoasfisicas .. ......................... 86.126
Imposto sobre o valorengadido. . .......... ... .. 73.712
IMpPOStOS €SPECIaIS. . . . . oo e 22.147
Alcohol e bebidas derivadas. . . ........... ... . . . e 874
GBI XA, . vttt e 340
Produtos intermedios . . ... ... ... .. .. 23
Hidrocarburos . . . ... .. 12.963
Elaborados dotabaco. ... ..... ... ... ... . ... 6.594
Electricidade . . . ... .. . . 1.353

http://www.boe.es BOLETIN OFICIAL DEL ESTADO D. L.: M-1/1958 - ISSN: 0212-033X



